
Haitian Creole 

 

Pou Piblikasyon Imedya: 6/14/2016 GOUVÈNÈ ANDREW M. CUOMO
State of New York | Executive Chamber 
Andrew M. Cuomo| Gouvènè 

 
GOUVÈNÈ CUOMO AK LIDÈ LEJISLATIF YO ANONSE AKÓ POU MODÈNIZE LWA 

SOU KONTWÓL BWASON ALKÓL NAN NEW YORK 
 

Akò a elaji lavant alkòl dimanch nan restoran ak ba yo nan kad revizyon sou lwa 
konpreyansif Blue  

 
Nouvo lwa ta revize lwa Blue Eta, konsolide lisans ak fasilite egzijans 

règlemantasyon pou etablisman diven, brasri, distilri ak sidri yo nan NYS 

Gouvènè Andrew M. Cuomo, Dirijan Majorite Sena a, John Flanagan, Prezidan Asanble 
a Carl Heastie ak Lidè Konferans Demokratik Endepandan Sena Jeffrey Klein, jodia te 
anonse yon akò sou lejislasyon an pou modènize lwa sou kontwòl bwason alkòl nan 
New York ki date de 80-ane. Akò a pèmèt yo vann alkòl pi bonè nan dimanch, ajoute 
dispozisyon bon sans pou elaji lavant andetay pa pwodiktè yo, epi redwi frè lou pou 
etablisman diven, distilri, brasri ak sidri yo nan tout eta. Akò a chita sou aksyon rapid 
Gouvènè Cuomo pou senplifye règlemantasyon pou endistri bwason an, sa ki lakoz nan 
yon ogmantasyon san parèy an twa pati pou lisans diven, brasri, distilri ak sidri sou 
senk dènye ane yo. 
 
"Nou te travay di pou koupe fòmalite administratif, diminye depans ak ranvèse chaj 
règlemantasyon pou ede endistri bwason atizanal New York la pwospere ak kreye 
travay, ansnam avèk kèk nan pi bon byè, diven, sidr ak bwason distiye nan mond lan," 
Gouvènè Cuomo te deklare. "Akò sa revize lwa blue demode eta ki pral chita sou efò 
kontinyèl sa yo nan diminye obstak atifiksyèl pou restoran ansanm avèk ti bznis yo epi 
ede endistri sa grandi menm pi solid."  
 
Lidè Majorite Sena John Flanagan te deklare, "Te gen yon gwo konsansis ant 
Gouvènè a ansanm avèk Lejislati ke lwa Blue New York la te demode e li bezwen 
refòm, espesyalman dispozisyon yo ki pral entèdi moun sila yo kap pwofite kolasyon 
nan achte bwason alkòl anvan midi nan dimanch. Travay avèk kòlèg nou yo nan 
gouvènman, mwen te kontan paske nou te anmezi pou rive jwenn yon akò pou fè 
chanjman bon sans sa yo kap redwi chaj adminstratif epi elimine règlemantasyon, ede 
biznis yo grandi ak pwospere, epi montre gwo volonte konsomatè yo toupatou nan eta 
sa a." 
 
Prezidan Asanble a Carl Heastie te deklare, “Antanke Nouyòkè, nou gen chans 
paske nou gen yon vas resous disponib ki pral ba nou opòtinite pou fabrike kèk nan pi 
bon diven, byè ak bwason nan peyi a. Lejislasyon sa reprezante angajman kontinyèl 
nou nan endistri bwason ak ospitalite kidonk nou ka kontinye montre sa ki pi bon New 

York gen pou ofri. Lè nou rann li pi fasil pou fè biznis isit la, nou pral ankouraje nouvo 
devlopman biznis, enspire touris epi ouvè pòt pou nouvo avanti.” 
 
Lidè Konferans Demokratik Endepandan Sena Jeffrey Klein te deklare, "Akò sa 
korije yon lwa demode avèk chanjman bon sans ki pral san dout yon enfizyon pou pi 
bon biznis nan Eta New York. Mwen fyè paske nou elimine chaj ak obstak 
règlemantasyon pou ede ti biznis yo fleri nan eta sa a." 
 
Akò a 
 
Akò a ap asire ke endistri bwason atizanal nan New York kontinye pwospere nan 
modifye lwa ABC pou ajoute sa ki annaprè a:  

• Agrandi Lavant Dimanch: Lwa ABC a gen ladan dispozisyon ki entèdi 
strikteman lavant bwason nan yon lokal etablisman (restoran, ba, kafe) anvan 
midi nan dimanch. Akò a elaji lavant dimanche nan restoran ak ba yo lè li chanje 
nan tout eta lè ouvèti apati midi pou rive nan 10 am. Anplis, akò a pèmèt moun ki 
gen lisans sa yo pou aplike pou yon pèmi, limite a douz pa ane, pou vann 
bwason alkòl pou konsomasyon nan lokal yo nan dimanch ant 8 a.m. e nouvo lè 
ouvèti 10 a.m. nan zòn andeyò Vil New York.  

• Elimine gwo egzijans dokimantasyon pou fabrikan atizanal yo: Nan somè 
2012 Diven, Byè ak Bwason, Gouvènè Cuomo te mete fen nan règleman State 
Liquor Authority ki entèdi plizyè lisans manifakti nan menm lokasyon rekonèt 
fado siplemantè sa te mete, pa egzanp sou ti brasri yo ki te vle fè wiski tou - 
tankou konstwiksyon yon bilding apa okonplè. Toutfwa, biznis yo ki gen plizyè 
lisans dwe toujou kontinye depoze papye yo epi renouvle pou chak lisans 
separe. Akò a ta konbine lisans manifakti atizanal nan yonsèl aplikasyon pou 
redwi dokiman obligatwa pou ti biznis sa yo.  

• Otorize lavant andeyò lokal diven nan resipyan yo: Lwa aktyèl la egzije ke yo 
kenbe konsomasyon lavant diven andetay andeyo lokal yo fèt nan anbalaj orijinal 
yo epi sele, e pa konsekan, etablisman diven yo entèdi pou yo ranpli resipyan yo. 
Entèdiksyon sa mete fado initil sou etablisman diven yo ki kapab ouvè yon 
resipyan pou vann diven pou konsomasyon sou plas, oswa ka vann pou 
konsomasyon andeyò lokal, men ki pa ka ranpli yon resipyan pou l soti andeyò 
etablisman diven an. Akò a adopte yon chanjman bon sans nan lwa pou pèmèt 
etablisman fèm diven yo ranpli resipyan kliyan yo. Anplis, lejislasyon Gouvènè a 
ta otorize etablisman fèm diven pou pèmèt kliyan pote lakay yo boutèy diven ki 
preske fini.  

• Redwi frè pou vandè Bwason Atizanal: Lwa ABC a aktyèlman egzije ke 
nenpòt vandè oswa demandè ke yon manifakti anplwaye oswa yon gwosis dwe 
jwenn pèmi yon demandè anplis de yon kosyon. Rekonèt difikilte finansye ke frè 
anplis initil sa yo enpoze, akò a elimine frè pèmi yon demandè pou fabrikan 
atizanal epi elimine obligasyon kosyon pou tout fabrikan yo.  

• Redwi frè pou Ti Gwosis yo: Aktivite prensipal pifò gwosis bwason alkòl yo se 
vann pwodui yo a detayan ki gen lisans yo, tankou ba, restoran ak boutik likè. 
Toutfwa, gen aktyèlman ti gwosis nan New York ki vann yon kantite limite mak ke 

yo enpòte dirèkteman nan men gwo gwosis yo pou yo distribye bay detayan yo. 
Anba lwa aktyèl la, ti gwosis sa yo dwe peye menm kantite lajan pou lisans yo 
menm jan avèk gwo tokay yo, e frè a klase apati $1460 dola pou yon lisans byè 
yon lane pou rive a $27,280 pou yon lisans gwosis likè twazan. Chaj finansye sa 
souvan mande pou ti biznis yo fè yon chwa ant kontinye kenbe yon lisans gwosis 
New York oswa pou relokalize biznis yo andeyò New York. Lejislasyon Gouvènè 
a ta modifye Lwa ABC a pou kreye yon "lisans enpòtatè" a pri redwi ki ta 
disponib pou gwosis yo kap vann sèlman a lòt gwosis yo.  

• Otorize anbalaj Kado: Akò a pèmèt magazen likè yo vann kado anbale ak 
sachè kado pou kliyan yo.  

 
Lejislasyon an pou modifye lwa ABC sa te premye pwopoze pa Gouvènè Cuomo nan 
mwa me kòm yon rezilta dirèk nan lwa Gwoup Travay la sou Kontwòl Bwason Alkòl, 
Gouvènè Cuomo te kreye yon komite riban ble nan novanm 2015 ki gen responsabilite 
pou devlope rekòmandasyon pou modènize lwa yo ki gouvène manifakti, bwason alkòl 
angwo ak andetay nan Eta New York. 
 
Chita sou refòm preyalab endistri a pou devlope ekonomi New York 
 
Nouvo akò a chita sou pwogrè ke Gouvènè a te fè pandan senkan ki sot pase yo, enkli 
adopte Lwa sou Atizana New York, pou redwi kontrent egzijans sou pwodiktè yo epi 
fasilite restriksyon osijè komèsyalizasyon pwodui atizanal yo. Depi 2011, eta te 
enplemante yon kantite refòm enpòtan ak elaji pwogram pou devlope endistri bwason 
atizanal la, enkli kreye nouvo lisans manifakti ki baze sou fèm, lanse yon kanpay 
pwomosyonèl $60 milyon nan tout eta epi òganize somè sou byè, diven ak bwason 
toupatou nan eta.  
 
Siksè envestisman New York nan endistri bwason atizanal nan Finger Lakes pou rive 
nan North Fork Long Island.. Sou lidèchip Gouvènè Cuomo, New York kounye a se kay 
prèske 900 antrepriz pwodiksyon diven, brasri, distilri ak sidri. Kantite diven agrikòl nan 
New York te ogmante pa preske 60%, kòmanse 195 nan 2010 a 310 jodia. Anplis, 
kantite mikwo-brasri nan Eta New York te ogmante pa 263 pousan, soti 40 nan 2010 
pou rive a 145 jodia, pandanke kantite distilri fèm yo te grandi sèlman a 10 nan 2010 
pou rive a 90 jodia. Yo te kreye de nouvo lisans fèm depi 2011: lisans brasri fèm nan 
2013 ak lisans fèm sidr nan 2014, avèk New York kounye a ki se kay pou 120 fèm 
brasri ak 21 biznis fèm sidr. 
 
Prezidan State Liquor Authority Vincent Bradley te deklare: “Lejislasyon sa a se 
yon lòt egzanp sou efò kontinyèl Gouvènè a pou fè Eta vin yon pi bon kote pou fè 
biznis. Byenke yo te diskite pwopozisyon règleman sa yo e yo te debat pandan anpil 
ane, akò jodia demontre ke lidèchip konte, e mwen remèsye Gouvènè Cuomo, 
kominote a ansanm avèk lidè yo nan endistri a ki te sèvi nan gwoup travya la, ansanm 
avèk manm yo nan lejislati a paske yo te rive jwenn yon akò sou chanjman enpòtan ak 
nesesè sa yo." 

Komisyonè Depatman Agrikilti ak Mache Eta Richard A. Ball te deklare: “Okenn 
eta pat fè plis pou ede ak ankouraje fabrikasyon bwason atizanal pase New York, e 
chanjman sa yo nan lwa ABC a ap chita sou angajman pou plis ranfòse endistri sa ki 
deja ap grandi. Lè nou modifye konfizyon ak aspè ki demode nan lwa a, fabrikan aktyèl 
ak potansyèl yo nan bwason atizanal nan eta pral anmezi pou fonksyone pi libremna, 
grandi biznis yo epi stimile ekonomi an. Mwen konplimante Gouvènè Cuomo ak manm 
yo nan lejislati a paske yo rekonèt enpòtans ak benefis modifikasyon sa yo.”  

